
ՀՀ կառավարության «Հյուսիս-հարավ ճանապարհային միջանցքի ներդրումային ծրագրի- ծրագիր 3 Թալին-Լանջիկ  ճանապարհահատվածի  հողերի օտարման և տարաբնակեցման ծրագիրը հաստատելու մասին» որոշման նախագծի  վերաբերյալ շահագրգիռ մարմինների առաջարկությունների և առարկություենների
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն



	ՀՀ ֆինանսների նախարարություն

07.07.2015թ.
թիվ 01/82-6/17744-15

  
	1.Նախագիծն անհրաժեշտ է համապատասխանեցնել Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 249-րդ կետի պահանջներին: Մասնավորապես, Նախագծում անհրաժեշտ է նշել իրավական ակտի բնույթը:

2.Նախագծի 1-ին կետով հաստատվող հավելվածի տերմինների սահմանման շարքում նախատեսված է «ազդեցության ենթակա տնային տնտեսություն» հասկացության սահմանումը: Առաջարկում ենք նախատեսել նաև հավելվածում օգտագործվող «խոցելի/խիստ ազդեցության ենթակա տնային տնտեսություններ» հասկացության սահմանումը:
	1.Ընդունվել է , առաջարկվող փոփոխությունը կատարված է 
2. Ընդունվել է, սակայն
 Նախագծի 1-ին կետով հաստատվող հավելվածի «Տերմինների սահմանումներ» բաժնի վերջին պարբերության մեջ արդեն իսկ տրված է  «Խոցելի ազդեցության ենթակա տնային տնտեսություն (ԱԵՏՏ)» հասկացության  սահմանումը, իսկ «Խիստ ազդեցություն» հասկացությունը օգտագործվում է «Օժանդակություն խիստ ազդեցության դեպքում» հասկացության համատեքստում, որի բովանդակությունը   մանրամասն նկարագրված է Որոշման նախագծով հաստատվող հավելվածի 3.9 կետում, ուստի վերջինիս առանձին սահմանման անհրաժեշտություն չկա:  

	ՀՀ տարածքային կառավարման և արտակարգ իրավիճակների նախարարություն
14.07.2015

թիվ 1/33.1/9700-15


	ՀՀ տարածքային կառավարման և արտակարգ իրավիճակների  նախարարությունը «Հյուսիս-հարավ ճանապարհային միջանցքի ներդրումային ծրագրի–ծրագիր 3 Թալին-Լանջիկ  ճանապարհահատվածի  հողերի օտարման և տարաբնակեցման ծրագիրը հաստատելու մասին» ՀՀ կառավարության որոշման նախագիծը քննարկել է ՀՀ Շիրակի մարզպետարանի և համապատասխան համայնքների ղեկավարների հետ համատեղ և հայտնում է, որ  նախագիծի վերաբերյալ դիտողություններ և առաջարկություններ չկան: 

Միաժամանակ, հաշվի առնելով Սառնաղբյուր համայնքի ղեկավարի գրությամբ հայտնած դիրքորոշումը (կցվում է)` Տրանշ 3-ի Թալին-Գյումրի (առանձնացված` Թալին-Լանջիկ և Լանջիկ-Գյումրի հատվածներով) ճանապարհահատվածներին` նախագծերով նախատեսված, Սառնաղբյուր համայնքի մուտքերը և ելքերը կարգավորող տրանսպորտային հանգույցների, գյուղ-տեխնիկայի անցումների, անասունների անցումների և ուղեանցերի  թերի լինելու վերաբերյալ, առաջարկվում է համայնքի ղեկավարի հետ կրկին քննարկել նշված հարցերը:  



	Ընդունվել է :
Համայնքի կողմից բարձրացված հարցերը  քննարկվել են Թալին-Լանջիկ , Լանջիկ-Գյումրի ճանապարհահատվածների վերակառուցման մանրամասն նախագծի հատուկ համալիր փորձաքննության ընթացքում (ՀՀ կառավարության 27.11.2014թ.թիվ 50 արձանագրային որոշում), որի ժամանակ համայնքի ներկայացուցիչներին տրվել են համապատասխան պարզաբանումներ: 
Հարցը առավել մանրամասն ուսումնասիրելու նպատակով՝ «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն»ՊԱՈԿ-ի և համայնքի ներկայացուցիչների հետ համատեղ կկազմակերպվի ևս մեկ աշխատանքային հանդիպում:

	ՀՀ քաղաքաշինության նախարարություն 

03.07.2015թ.

թիվ 01/11/3628-15

	առաջարկություններ և առարկություններ չկան
	

	ՀՀ կառավարությանն առընթեր անշարժ գույքի կադաստրի պետական կոմիտե
02.07.2015թ.

թիվ ՄՍ/4198-15


	առաջարկություններ և առարկություններ չկան
	 

	ՀՀ  էկոնոմիկայի նախարարություն

06.07.2015թ.

թիվ 01/09.3/5222-15

	առաջարկություններ և առարկություններ չկան
	

	ՀՀ արդարադատության նախարարություն

31.07.2015թ. թիվ02/14/9316-15


	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝

1/ Նախագծի Տերմինների սահմանումներ բաժնի աղյուսակում տրվում է Օտարում տերմինի սահմանումը, համաձայն որի՝ օտարում է համարվում սեփականության իրավունքները վերացնելու կամ դրանք փոխելու կառավարության գործողությունը՝ Գերակա հանրային շահ ճանաչելու մասին օրենքի համաձայն: Այդ առումով հայտնում ենք, որ հիշյալ սահմանումը չի համապատասխանում Հայաստանի Հանրապետության քաղաքացիական օրենսգքրի, Հայաստանի Հանրապետության հողային օրենսգրքի և  Հասարակության և պետության կարիքների համար սեփականության օտարման մասին Հայաստանի Հանրապետության օրենքի պահանջներին: Նույն դիտողությունը վերաբերում է նաև Հողի օտարում տերմինի սահմանմանը:

2. Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես՝ 

1/ Նախագծի Տերմինների սահմանումներ բաժնի աղյուսակում հղում է արվում Գերակա հանրային շահ ճանաչելու մասին Հայաստանի Հանրապետության օրենքին, մինչդեռ Հայաստանի Հանրապետությունում այդպիսի օրենսդրական ակտ առկա չէ: Այդ առումով, խոսքը պետք է վերաբերի Հասարակության և պետության կարիքների համար սեփականության օտարման մասին Հայաստանի Հանրապետության օրենքին: Հետևաբար՝ վերոհիշյալ դրույթներն անհրաժեշտ է խմբագրել և հստակեցնել: 

2/ Նույն բաժնի Հողի օտարում տերմինի սահմանումից պարզ չէ, թե որ պետական գործակալության մասին է խոսքը: 


	1. Ընդունվել է, սակայն «Օտարում»  տերմինը հանվել է:
2.1.Ընդունվել է,  սակայն «Օտարում»  տերմինը հանվել է:
2.2.Ընդունվել է,    «Հողի օտարում»  հասկացությունը խմբագրվել է



ՀՀ տրանսպորտի և կապի նախարար՝ Գագիկ Բեգլարյան

